
Annotatsiya: Talabalar malakaviy amaliyotiga qo‘yilayotgan zamonaviy talablar, uning 

mazmuni va vazifalari, uni samarali tashkil etish shakl va metodlari, talabalar faoliyatini nazorat 

qilish va baholash mezonlari haqida so‘z boradi. Ushbu masala yuzasidan professor-o‘qituvchi va 

amaliyotchi talabalar uchun uslubiy tavsiyalar berilgan. 

Kalit so‘zlar: malakaviy amaliyot, 4+2 shaklidagi malakaviy amaliyot, malaka talablari, 

amaliyotchiga qo‘yiladigan talablar, kasbiy kompetentsiya, amaliyot natijasi, baholash mezonlari. 

Abstract: It is about the modern demands placed on students' professional practice, its 

content and tasks, forms and methods of its effective organization, criteria for monitoring and 

evaluating students' activities. Regarding this issue, methodical recommendations are given for 

professors and practicing students. 

Key words: qualified practice, 4+2 form of qualified practice, qualification requirements, 

Bo‘lajak pedagog kadrlarda kasbiy kompetentsiy, nazariy bilim, amaliy ko‘nikma va 

malakalarni shakllantirish oliy o‘quv yurtida ta’lim jarayonini xalqaro standart talablari asosida 

tashkil etishni, ularning o‘quv fanlaridan o‘zlashtirgan nazariy bilimlarini amaliy jarayonlar bilan 

integratsiyalash bugungi kunning dolzarb muammolaridan biridir. Ushbu natijaga erishishda 

talabalarning malakaviy amaliyotlari muhim o‘rin tutadi. [1] 

O‘zbekiston Respublikasi Oliy ta'lim, fan va innovatsiyalar vazirligining 2023-yil 7-

avzustdagi 344-sonli buyrug‘i bilan tasdiqlangan DTS va Malaka talablari asosida barcha 

pedagogik ta'lim yo‘nalishlarida talabalarning ikki xil turdagi malakaviy amaliyotlari tashkil 

etiladi: 

1. Malakaviy amaliyot – umumkasbiy va ixtisoslik fanlaridan nazariy bilimlarni 

mustahkamlash va amaliy (ishlab chiqarish) jarayonlari bilan uyg‘unlashtirish, tegishli amaliy 

ko‘nikmalar, kompetensiyalar va malakalarni shakllantirishga qaratiladi; 

2. 4+2 shaklidagi malakaviy amaliyot – kunduzgi ta' lim shaklida tahsil oluvchi 

talabalarning 3,4,5,6,7,8 semestrlarida amalga oshiriladi. Bunda talabalar bilan haftaning 4 kunida 

nazariy va amaliy ta'lim, 2 kunida esa amaliyot o‘tkaziladi. [2] 

Uzluksiz malakaviy amaliyot natijasida talaba: 

- ijtimoiy va kasbiy vazifalarni hal etishda umumkasbiy va mutaxassislik fanlarning asosiy 

qoidalari va metodlaridan samarali foydalana olish; 

- ona tilida o‘z fikrlarini tizimli va erkin bayon etish, ilmiy matnlar bilan ishlash, ommaviy 

nutq so‘zlash uchun ona tili va cheł tillaridan birida yozma va og‘zaki nutq; 

- axborotni olish, saralash, saqlash va qayta ishlash metod, usul va vositalaridan foydalanish 

va media savodxonlik; 

- global kompyuter tarmoqlar bilan ishlash; 

- ilmiy tadqiqotlarni tashkil etish, ilmiy bilish yutuqlariga erishish tamoyillarini anglab 

yetish; 

- o‘quvchilarda gigiena, mehnat muhofazasi va tashqi ta'sirlardan himoya qilish qoidalari 

talablariga muvofiq, sog‘lom turmush tarzi ko‘nikmalarini shakllantirish; 

- o‘quv-tarbiya jarayonini modellashtirish va uni ta'lim amaliyotiga tatbiq etish; 

- ta'lim jarayoni sub'ektlarining hamkorlikdagi faoliyati va shaxslararo o‘zaro harakatini 

tashkil etish usullarini qo‘llay olish; 

- kasbiy vazifalarni hal etishda fanlararo bog‘liqlikni amalga oshirish, shuningdek, nazariya 

va amaliyot uyg‘unligini, uzviylik va uzluksizligini ta'minlash; 

- tanqidiy fikrlash metodikasini o‘zlashtirish; 

- o‘quvchilarda vatanparvarlik, tadbirkorlik, irodalilik, mafkuraviy immunitet, mehr-

oqibatlilik, mas'uliyatlilik, bag‘rikenglik, huquqiy madaniyat, innovatsion fikrlash, mehnatsevarlik 

kabi ko‘nikmalarni shakllantirish; 

- inklyuziv ta'limda qadriyatli munosabatni tarkib toptirish, uzoq vaqt davolanishga muhtoj 

o‘quvchilar bilan ishlash (gospital pedagogika) texnologiyalarini o‘zlashtirish; 

- ta'lim oluvchilarga o‘zgaruvchan mehnat bozori talablariga moslashuv-chanlikka doir 

kompetensiyalarni rivojlantirish va faol fuqarolik pozitsiyasini shakllantirish qobiliyatliyati, 

ko‘nikma va malakalariga ega bo‘ladi. 

Ta’lim yo‘nalishi talabalarining malakaviy amaliyotlari quyidagi (4 yoki 3) bosqichlarda 

amalga oshiriladi: tanishuv malakaviy amaliyot (1 kurs), 4+2 tartibidagi o‘quv malakaviy amaliyot 

(2 kurs), 4+2 tartibidagi passiv pedagogik amaliyot (3 kurs), 4+2 tartibidagi faol pedagogik 

amaliyot (4 kurs). 

Malakaviy amaliyot talabalarning o‘z kasbiga bo‘lgan qiziqishini yanada oshirish, 

umumkasbiy va ixtisoslik fanlaridan o‘zlashtirgan nazariy bilimlarini mustahkamlash va ularni 

amaliy jarayonlar bilan uyg‘unlashtirish, kasbiy pedagogik kompetensiya, ko‘nikma va 

malakalarini shakllantirishga qaratiladi. 

Malakaviy amaliyotning har bir bosqichi uchun alohida dastur ishlab chiqilib, ularning 

mazmuni, amaliyot rahbari va talabalarga qo‘yiladigan talablar kursdan kursga ortib boradi. 

Dastlabki o‘quv yilining birinchi bosqichida talabalar umumiy o‘rta ta’lim maktabining 

rahbar xodimlari va ixtisoslik fan o‘qituvchisining lavozim vazifalari, ta’limni tashkil etilishning 

o‘quv-me’yoriy xujjatlari, o‘quv fan dasturi, uning sinflar va choraklar kesimidagi mavzulari, 

darsning texnologik xaritasi va uning didaktik ta’minoti, dars beruvchi o‘qituvchisining kundalik 

faoliyati va kasbiy mahorati, o‘quvchilarning dars jarayonidagi faolligi, ongli ishtirok etishi, sinf 

rahbarining tarbiyaviy ish faoliyati, sinfdan va maktabdan tashqari olib boradigan tarbiyaviy ishlar 

rejasi, uni tashkil etish shakl, vosita va metodlari bilan yaqindan tanishadilar. 

Malakaviy amaliyotning keyingi bosqichlarida talabalarning faolligi yanada ortadi. 

Amaliyotni hamkorlikda tashkil etish shakllari va ularda olib boriladigan ishlar xajmi 

murakkablashadi. Yuqori kurs talabalari mustaqil ravishda dars ishlanmalarini tuzish, darslarga 

zamonaviy didaktik talablar asosida tayyorgarlik ko‘rish va hattoki ularni o‘tishga kirishadilar[3]. 

Maxsus ishlab chiqilgan amaliyot mezonlari asosida talabalarning malakaviy amaliyot 

jarayonida erishgan natijalari joriy, oraliq va yakuniy nazorat shaklida baholab boriladi. 

Talabalarining 4+2 shaklidagi malakaviy amaliyotlari haftaning 4 kunida nazariy va amaliy 

mashg‘ulotlar, 2 kunida esa amaliyot o‘tkaziladi. Usbu malakaviy amaliyot talabalarining oliy 

ta’lim muassasasida umumkasbiy va ixtisoslik fanlaridan o‘zlashtirgan nazariy bilimlarni 

mustahkamlash va ularni amaliy jarayonlar bilan uyg‘unlashtirish, bo‘lajak o‘qituvchilarda zaruriy 

pedagogik kompetensiyalar, ko‘nikma va malakalarni shakllantirishga qaratiladi. 

Ta’lim yo‘nalishi talabalari malakaviy amaliyotning har bir bosqichida o‘z shaxsiy ish 

rejasiga ega bo‘lib, unda belgilangan vazifalarni o‘z vaqida bajarishlari amaliyot rahbari 

tomonidan nazorat qilib boriladi. 

Annotatsiya: Tezisda pedagogik va axborot texnologiyalarining ta’lim sifatiga bevosita 

ta’siri, ularini ta’lim jarayoniga tatbiq etishning afzalliklari, axborot-kommunikatsiya 

texnologiyalarining o‘quv-tarbiya jarayonida ob’ektivlik va shaffovlikni ta’minlashidagi o‘rni 

yoritilgan. Masofaviy o‘qitish uslubining sifatli qo‘llanilishi borasida o‘qituvchi va o‘quvchilar 

uchun foydali ko‘rsatmalar berilgan. 

Kalit so‘zlar: pedagogik texnologiyalar, axborot kommunikatsiya texnologiyalari, uning 

ta’lim sifatiga ta’siri, o‘zaro aloqa o‘rnatish, ta’limda ob’ektivlik va shaffovlik, masofaviy o‘qitish 

uslubi, modul tizimi, sxema, rasm, jadval, grafik organayzer va diagrammalar. 

Abstract: The thesis reveals the direct impact of pedagogical and information technologies 

on the quality of education, the advantages of their application in the educational process, the role 

of information and communication technologies in ensuring objectivity and transparency in the 

educational process. Useful instructions for teachers and students regarding the quality use of the 

distance educational method are given. 

Keywords: pedagogical Technologies, Information Communication Technologies, its 

impact on the quality of education, interaction, objectivity and shaffoviness in education, distance 

learning style, modular system, scheme, picture, table, graphic organizer and diagrams. 

Bugungi kunda ta’lim sohasida olib borilayotgan davlat siyosati talablaridan biri ta’lim 

jarayonida ilg‘or pedagogik va axborot texnologiyalarini qo‘llash, tayyorgarlikning modul 

tizimidan foydalangan holda o‘quvchilarni o‘qitishni jadallashtirish sanaladi. [1,7-8 -b] 

Respublikamizda ta’lim jarayonida pedagogik va axborot texnologiyalarini qo‘llashga doir 

keng ko‘lamda ish olib borilmoqda. Ushbu muammoning ilmiy-nazariy asoslari, har bir pedagogik 

texnologiyaning o‘ziga xos jihatlari ishlab chiqilib, yetarli darajada tajribalar to‘plandi. Ta’lim 

jarayoniga pedagogik va axborot texnologiyalarni joriy etishda xorijiy mamlakatlarning tegishli 

tashkilotlari yaqindan yordam ko‘rsatmoqda. 

«Pedagogik texnologiya» so‘zlar birikmasining asosida «texnologiya», «texnologik jarayon» 

tushunchalari yotadi. Ushbu tushunchalar orqali sanoatda tayyor mahsulotni olish uchun 

bajariladigan ishlarning ketma-ketligi haqidagi texnik hujjat, ta’limda esa fan bo‘yicha uslubiy 

tadbirlar majmuasi tushuniladi. 

Bugungi kunda pedagogik texnologiyani tushunish uchun asosiy yo‘l – aniq belgilangan 

maqsadlarga qaratilganlik, ta’lim oluvchi bilan muntazam o‘zaro aloqani o‘rnatish, pedagogik 

texnologiyaning falsafiy asosi hisoblangan ta’lim oluvchining xatti-harakati orqali o‘qitishdir. 

O‘zaro aloqa pedagogik texnologiya asosini tashkil qilib, o‘quv jarayonini to‘liq qamrab olishi 

kerak. [2,85-b.] 

Yangi asr – informatsion texnologiyalar asri bo‘lishi bilan bir qatorda ushbu asr xalqaro 

intellektual-iqtisodiy korporatsiyaning yaratilish asri, ya’ni jahon miqyosidagi aql-zakovatning 

birlashuvi asri hamdir. 

Bugun biz yangi texnologiyalarga sarflanayotgan mablag‘lar qay darajada o‘zini oqlashini, 

ularning ta’lim sifatini oshirish va axborot kommunikatsiya texnologiyalari hamda masofaviy 

ta’limni rivojlantirishga ta’sir qanday ko‘rsatishini tasavvur qila olishimiz shart. Ko‘p hollarda 

«ta’limning kompyuter texnologiyalari» iborasi «axborot texnologiyalari» iborasi bilan 

aralashtirilib  yuboriladi.  Bu  o‘rinda,  asosan,  an’anaviy  pedagogik  texnologiyalardan 

